
Md. 5S. Frumvarp

til laga um dýrtiðaruppbót á launum embættis- og starfsmanna ríkisins. 

Flutningsmaður: Magnús Jónsson.

1. gr.
Frá 1. jan. 1929 skal greiða embættis- og starfsmönnum ríkisins dýr- 

tiðaruppbót á launum þeirra, reiknaða eftir reglum þeim, sem settar eru í 
33. gr. laga nr. 71, 28. nóv. 1919, um laun embættismanna, en þó þannig, að 
hún greiðist af allri launaupphæðinni, án allra takmarkana. Dýtíðaruppbót 
fyrir árið 1929 er þannig 51% af allri launaupphæðinni.

2. gr.
Ákvæði þessi ná til allrar dýrtiðaruppbótar, sem greidd er úr 

rikissjóði.
3. gr.

Lög þessi öðlast gildi þegar i stað.

G r e i n a r g e r ð .

Ðýrtíðarvísitalan, sem nú gildir, er 51%, og er farið fram á, að em- 
bættis- og starfsmenn ríkisins njóti hennar óskorað, í stað þess, að nú eru 
aðeins greiddir % hennar, eða 34%. Þá er og farið fram á, að takmarkanir 
við ákveðna launauppliæð, sem uppbót er greidd af, svo og hámark launa, 
að viðbættri dýrtíðaruppbót, verði afnumdar.

• Rök fyrir þessum tillögum koma sk\Tt fram i.brjefi frá framkvæmda- 
nefnd Sambands starfsmanna ríkisins, svo og áliti um launamálið, sem 
fylgdi þvi brjefi. Eru þessi skjöl birt hjer sem fylgiskjöl.



SAMBAND STARFSMANNA RÍKISINS.
Reykjavík, 25. febrúar 1929.

Eins og háttvirtum alþingismönnum er kunnugt, hafa embættismenn 
og starfsmenn ríkisins hvað eftir annað neyðst til þess á undanförnum árum 
að bera sig upp við Alþingi út af þeim launakjörum, sem þeir eiga við að 
búa. Uppbót sú, sem þeim hefir verið ákveðin, hefir hvergi nærri hrokkið 
til að bæta þeim upp þá gífurlegu hækkun á öllum lífsnauðsynjum, sem 
orðið hefir. Og við siðustu áramót lækkaði þessi uppbót enn, enda þótt 
svo megi heita, að dýrtíðin sje óbreytt, en þetta stafar af því, hve ónákvæm- 
ar og villandi þær reglur eru, sem ráða útreikningi dýrtíðaruppbótarinnar.

Út af þessum auknu erfiðleikum hefir Samband starfsmanna ríkis- 
ins ráðist i það að láta rannsaka launamálið, eftir því sem föng hafa verið 
á, og lejTir sjer nú virðingarfylst að senda hinu háa Alþingi álit það, 54
vjelritaðar blaðsíður að stærð, sem á þeirri rannsókn er bygt. Er þar sýnt
fram á það:

1. að embættismenn og starfsmenn ríkisins i Reykjavík þurfa og nota til 
heimilisþarfa raunverulega miklu meira en laun þeirra, að dýrtíðarupp- 
bót viðbættri, nema.

2. að dýrtiðaruppbót sú, sem nú er veitt, er fjarri því að bæta launin svo, 
sem rýrnunin á kaupmætti peninganna krefst. Á bls. 32—33 i álitinu er 
sýnt fram á, að þetta stafar að nokkru leyti af hreinni tilviljun og var 
á móti tilgangi og vilja þings þess, sem launalögin setti. Ætlaðist það 
til, að uppbót væri veitt á öll launin; en þá ætti hún nú að vera 51% 
í stað 34%, á þeim, raunar alrangláta, matvörugrundvelli, sem bygt 
hefir verið á.

3. Álitið leiðir ennfremur i ljós, að nú er fundinn nokkurnveginn heil- 
brigður og sæmilega prófaður grundvöllur til þess að byggja dýrtíðar- 
uppbótina á, þar sem er búreikningsvísitala Hagstofunnar. En sú vísi-
tala var siðast (i okt. 1928) 126%. Ef frá er dregið fjrrir hækkun laun-
anna alment 1919, sem reyndar er ekki sanngjarnt, því að þeirrar hækk- 
unar var orðin full þörf án tillits til þeirrar verðhækkunar, seip af ó- 
friðnum leiddi, — þá kemur út vísitalan 93%, sem þvi ætti að vera 
dýrtiðaruppbót sú, er fullnægði þörfunum.

4. Reynsla undanfarinna ára sýnir og, að þegar um verulegar vanda- og 
ábyrgðarstöður hefir verið að ræða, Iiefir ekki þótt of mikið að gjalda 
kaup, sem numið hefir frá 10.000—18.000 króna og jafnvel þar yfir, til 
þess að fá menn í stöðurnar.

5. Loks sýnir álitið, að kjör embættismanna hjer eru, jafnvel eftir hæstu 
tillögum vorum, talsvert lægri en í Danmörku, og þykja þó embættislaun 
sist of há þar..

Fylgiskjal I.



Því hefir oftsinnis verið barið við lijer, að launafúlgan hjer á landi |
væri orðin svo há, að ríkissjóður risi ekki undir henni lengur. En þetta j
sýnir sig nú að vera algjört mishermi. Hæstvirtur fjármálaráðherra hefir j 
1 fjárlagaræðu sinni á Alþingi birt útreikning Hagstofunnar á þessu atriði i 
og kemur þá í ljós, að launafúlgan 1880 var 48,4% af útgjöldum ríkisins, ■,
1890 44,6,% en árið 1927 ekki nema 19,2%. Þessari mótbáru verður því i
ekki haldið fram gegn umbótum á kjörum vorum.

Vjer leyfum oss því nú enn einu sinni að fara fram á það, að hið ; 
háa Alþingi taki launamálið til alvarlegrar athugunar og láti ekki hjá líða j 
að bæta nú þegar úr kjörum embættismanna og starfsmanna ríkisins með j 
þvi t. d. að veita 51% uppbót á öllum laununum. Þetta mundi nema um 
300.000 kr., og ekki meiru, jafnvel þótt alþýðukennarar fengju líka uppbót 
þessa (sbr. niðurlag álitsins).

Vjer vitum að vísu, að næsta Alþingi á að taka ákvörðun í launa- 
málinu, en það er nú svo komið, að málið þolir enga bið. Vjer hljótum þvi 
að vænta þess fastlega, að ef þetta Alþingi sjer sjer ekki fært að gera fulln- 
aðarráðstafanir í málinu, þá geri það nú einhverjar verulegar bráðabirgða- 
ráðstafanir og feli svo milliþinganefnd málið til itarlegrar rannsóknar. Vill 
framkvæmdarnefnd Sainbands starfsmanna ríkisins enn beina athygti 
manna að því, að það mundi affarasælt fyrir alla aðilja, að embættis- 
menn ög starfsmenn rikisins ættu fulltrúa, einn eða fleiri, í nefnd þessari, 
til þess að tryggja það enn betur, að starf nefndarinnar leiddi til farsælla 
og varanlegra lykta.

Framkvæmdarnefndin leyfir sjer þvi að stinga upp á: ,

I. Að Alþingi skipi 5 manna nefnd til þess að athuga milli þinga og gera 
tillögur um laun emhættismanna og starfsmanna ríkisins. Nefndin verði 
þannig skipuð, að 3 menn sjeu kosnir lilutbundnum kosningum af sam- 
einuðu Alþingi, einn mann skipi framkvæmdarnefnd Sambands starfs- 
manna ríkisins, en einn skipi forsætisráðlierra og sje hann formaður 
nefndarinnar. Nefndin skili áliti svo tímanlega, að ríkisstjórnin geti lagt 
málið fyrir næsta Alþingi.

II. Alþingi feli ríkisstjórninni að greiða embættismönnum og starfsmönn- 
um ríkisins, svo og öðrum þeim, er nú njóta dýrtíðaruppbótar úr ríkis- 
sjóði, 51% dýrtíðaruppbót í stað 34%, án nokkurra takmarkana, frá 
áramótum 1928—29. .

Allra virðingarfylst.

í framkvæmdarnefnd starfsmanna ríkisins.

Ágúst H. Bjarnason F. Hallgrímsson Guðm. Bergsson 
p. t. formaður. skrifari. fjehirðir,

Gunnar Viðar.. Andrjes G. Þormar.
Til

Alþingis.



Fylflfakjal II.

ÁLIT UM LAUNAMÁLIÐ.

Inngangur.

Þegar launalögin 1919 voru sett, var óöld mikil um allan heim í 
peningamálum þjóðanna. Afleiðingar ófriðarins voru þá upp á það versta; 
ólgan og óvissan gerði alla framtiðarskipun ómögulega. Ófriðurinn mikli 
hafði lika þjappað svo 'að mönnum, jafnvel hlutlausu þjóðunum, að það 
var vel frambærileg ástæða eins og þá stóð á, að allir yrðu að taka á sig 
nokkuð af neyð þeirri, sem gekk vfir. Þetta var og notað óspart á em- 
bættismenn, þegar tekjur þeirra voru ákveðnar lægra en sannanlegt var að 
þeir þurftu til venjulegs viðurværis. Og þetta mun þó hafa komið lakar 
niður á starfsmönnum rikisins en öðrum, því að þeir voru látnir „taka þátt 
í erfiðleikunum“ bæði með þvi a,ð fá ófullnægjandi laun og með þvi að 
bera að sínum hluta þá þungu skatta, sem á varð að leggja. Meira að 
segja lentu sumir skattarnir, eins og t. d. tekjuskatturinn, tiltölulega mjög 
þungt á þeim, eins og öðrum þeim, sem föst laun höfðu og þau á miðl- 
ungs stigi.

Með þessum sömu rökum hefir svo verið haldið áfram að fresta um- 
bótum á kjörum starfsmanna rikisins. Hefir þó alls ekki verið til að dreifa 
neinni óáran eða sjerstökum erfiðleikum. En eina afsökun hafa þó stjórnir 
og þing haft undanfarin ár, en það er óvissan um gengi íslenskrar krónu. 
Gjaldeyririnn var lengi vel á nokkru hviki, og enda þótt hann stöðvaðist, 
var ekki endanlega búið að festa hann.

En nú er einnig þessi ástæða burtu fallin. Gengi krónunnar hefir 
uú staðið kvrt í full 3 ár (síðan seint á ári 1925) og má því eiga vist, að 
verðlag alt hefir fullkomlega lagað sig eftir þessu gengi, enda verið að tala 
um að lögfesta nú gengið. Og um erfiðleikatíma verður ekki talað nú um 
nokkur ár fram vfir það, sem verða mun jafnan og hefir verið. Með öðrum 
orðum, nú eru komnir alveg „normalir“ , venjulegir tímar, og tjáir því ekki 
lengur að hefta lausn launamálsins með þeim rökum, sem notuð hafa verið 
um hríð. Nú er kominn tími til þess að skipa þessu máli til frambúðar, 
og alveg nauðsynlegt að koma því sem allra fyrst í lag.

Nú um skeið hefir verið fylgt þeirri reglu, að miða launin meira 
og minna við það, sem var 1914, og verið leitað að rjettri launahæð með 
því að reikna út vísitölur dýrtiðarinnar frá 1914. Þetta er auðvitað mjög 
ófullkomin aðferð. Launin, sem ákveðin voru 1919, geta ekki heldur verið 
neinn verulegur mælikvarði. Þau voru miðuð við það, að alt kæmist nokk- 
urn veginn í samt lag, þegar frá liði. Þó má auðvitað hafa þau laun til 
samanburðar um hlutfallið milli einstakra launaflokka.

Ef ráða á þessu máli til lykta, virðist liggja langnæst að skamta



nú launin eftir því, sem rjett virðist og sanngjarnt. Það á ekki að vera svo i 
erfitt, ef aðeins er hægt að fá þær skýrslur og upplýsingar, sem þarf.

Milliþinganefndin í launamálunum, sem starfaði 1915— 16, setti fram i 
þær reglur, sem fara verður eftir, þegar laun eru ákveðin, og eru þær 
reglur rjettar og heilbrigðar, þó að nefndinni sjálfri tækist miður að fara j 
eftir þeim. Hún setur fram þessi atriði (bls. 188):

,.að embættismaðurinn geti lifað sómasamlega af laununum.
,,að embættismaðurinn fái endurgoldinn þann kostnað, sem ætla má, að ; 

liann jafnaðarlega hafi orðið að leggja fram til að búa sig undir em- i 
bættið. j

„að embættismaðurinn geti trygt sjer nokkurn lífeyri sjer til styrktar, ef 
hann þarf að sleppa embætti fyrir elli sakir eða vanheilsu.

„að tekið sje í laununum hæfilegt tillit til þeirrar ábyrgðar og vanda, sem ! 
embættinu fylgir“ . !

Auk þess hefir nefndin tekið það rjettilega fram áður (bls. 180), að j 
taka verði tillit til þess, hver eru „atvinnukjör manna i öðrum stjettum 
þjóðfjelagsins, og þá eigi síst þeirra, er vinna í annara þjónustu“ . Þessi j 
siðasta viðbót er þó vafasöm, því að auðvitað er sjálfstæður atvinnurekstur ; 
jafnmikill keppinautur eins og atvinna lijá öðrum, og ríkið verður auð- 
vitað að sækjast eftir þeim mönnum, sem ella mvndi verða sjálfstæðir at- 
vinnurekendur, og ekki síst eftir þeim. Þá má og enn bæta því við, að það 
er ekki nema eðlilegt, áð höfð sje hliðsjón á kjörum sambærilegra em- 
bættismanna nágrannaþjóða.

Rannsóknin þarf þá að snúast um þessi sex atriði, og loks er svo 
rjett að bera þetta saman við það, sem verða myndi ofan á, ef launin 1919 
(eða 1914) væri lögð til grundvallar og bætt upp í samræmi við vöruverð, 
eða með öðrurn orðum þannig, að launin hafi sama kaupmátt eins og þá.

Þess er þó að gæta, að embættismenn eru nú orðnir svo illu vanir, 
að þeir myndi sennilega þykjast góðu bættir, ef laun þeirra væri ákveðin 
eftir fyrsta lið einum („að embættismaðurinn geti lifað sómasamlega af laun- 
unum“ ), ef það er gert rjett og án þess að sýna fyrst, hvað er rjett, og 
draga svo frá því einhvern hluta aftur. Með öðrum orðum, það væri þakk- 
lætisvert, ef embættismenn fengi „þurftarlaun", þó þeim væri að engu 
bættur námskostnaður, ekkert skeytt um ábyrgð embættisins og ekkert 
tillit tekið til atvinnukjara annara nje til hliðstæðra embættismanna i öðr- 
um löndum. Nú sem stendur mun varla nokkur embættismaður hafa ein- 
földustu þurftarlaun.

Samkvæmt þessu verður lögð hjer aðaláherslan á það, að finna, 
hver eru raunveruleg þurftarlaun. Verður þá að hafa Reykjavik í hug, því 
að hjer er ekki kostur á öðrum skýrslum, enda skiftir það mestu máli. 
Síðan verða hin atriðin athuguð í styttra máli.



ÞURFTARLAUN.

Hver eru þurftarlaun?
Þessu má leitast við að svara með tvennum hætti:

1. með þvi að reyna að finna út þörfina.
2. með þvi að taka launin 1914 (og 1919) og reikna út frá þeim.

1. Laun reiknuð út eftir þörf 1929.

Öllum hlýtur að koma saman um, að það væri langeðlilegast að 
ákveða launin eftir því, sem raunveruleg þörf krefst. Til lengdar getur 
ómögulega verið um annað að ræða, þvi að ef starfsmenn ríkisins fá ekki 
þau laun, að þau hrökkvi fyrir hóflegri eyðslu, neyðast þeir út í eitt af 
þrennu:

1. Að hlaða sig störfum utan embættis, en það er mjög háskalegt fyrir 
ríkið, þvi að svo fer að jafnaði, að aukastarfið tekur mestan timann, 
en embættið fær aðeins afgang.

2. Að safna skuldum og verða á þann hátt bæði ósjálfstæðir og kugaðir 
af áhyggjum.

3. Að yfirgefa embættin og leita annarar atvinnu, og sjá allir í liverju það 
lendir, því að það verða að sjálfsögðu færustu mennirnir, sem ríkið á 
þennan hátt missir.

Fjórða leiðin, sem liugsanleg væri, og oft er bent á, er sú, að em- 
bættismenn breyti alveg um lifnaðarhætti. Er þá bent á það, sem rjett er, 
að ýmsir, t. d. sjómenn og verkamenn o. fl. verði hjer að lifa á lægri tekj- 
um, og geri það. En þó að þessháttar megi slá fram til þess að spyrna 
móti kröfunum, þá verður þegar augljóst, að þessi rök eru firra ein. Fyrst 
og fremst afsannar reynslan þetta. Hún sýnir, að yfirleitt lenda menn nú 
á einhverri þeirra þriggja leiða, sem áður voru nefndar, nema þá rjett 
um stundarsakir. 1 öðru lagi eru menn, sem búið er að halda við dýran 
og vandasaman undirbúning fjórða part af meðal mannsæfi, alls ekki 
sambærilegir við þá, sem ganga svo að segja beint frá fermingu inn i 
starf sitt. Þessi langi undirbúningur hlýtur og á að fá eitthvert endur- 
gjald. Og auk þess fá menn við það allan annan brag á sig og geta ekki 
komist hjá því að gera aðrar kröfur til lífsins eftir en áður, livort sem 
liægt er að segja, að það sje betra lif en hitt.'Það er dýrara.

1 þriðja lagi eru gerðar aðrar kröfur til embættismanna. Flestir 
þurfa þeir vinnustofur; það er heimtað af þeim, að þeir sjeu vel ment- 
aðir og haldi mentun sinni við. Það er heimtað af þeim, að þeir gangi 
þannig til fara, að miklum kostnaði veldur. Margir hafa talsverða risnu
o. s. frv.

Og loks má nefna í fjórða lagi það, að samkepnin frá öðrum æfi-



störfum kemur algerlega i veg fyrir þetta. Menn, sem hafa ' varið svo 
afar miklum tíma til þess að menta sig, eiga sjer svo marga möguleika, 
að þeir láta ekki kúgast til annara lifnaðarhátta en þeirra, sem þeir hafa 
vanist og geta átt kost á í öðrum stöðum, enda svo fjarri því, að þeir 
lifnaðarhættir, sem embættismenn búa við, einkennist af nokkru óhófi. 
Að minsta kosti er ekki í skýrslunum hjer á eftir gengið út frá neinu 
sliku. —■ Þessi samkepni frá öðrum æfistörfum er eitt alvarlegasta íhug- 
unarefni ríkisvaldsins, vegna þess að hún sviftir ríkið fyrst bestu mönnunum. 
í Finnlandi t. d. kváðu embættislaun vera ekki ósvipuð og hjer, enda 
flykkjast röskustu mennirnir þar úr embættum jTir í kaupsýslustörfin, 
svo að horfir til apðnar. Hjer ér aðeins tímaspursmál, hvenær þetta út- 
fall hefst.

Það er því ekki til nokkurs að bera fram þessa ástæðu, heldur 
verður að ganga úr frá þeirri eyðsju, sem reynslan sýnir, þegar frá er 
skilið alt óhóf. Alstaðar er reynt að hækka heldur kröfur (the standard 
of living) en lækka, og kröfurnar eru áreiðanlega ekki háar hjá ísl. em- 
bættismönnum, í samanburði við stjettarbræður þeirra í öðrum löndum.

I Árbók Háskólans 1917— 18 er birt tilraun til að sýna, hve miklu 
einbættismanns fjölskylda eyddi 1918. Þessi skýrsla var miður við neyðará- 
stand og er auk þess mjög ófullkomin að ýmsu leyti. Hún er samt birt 
hjer með viðbót, að þvi er snertir árið 1929, og athugasemdum.



Heimili sbr. Arbók Háskóíans 1917 -18. 6 manns í heimili.
1918 1929

eftir skýrslunni áatlun hakkun
1. Ábyrgðargjöld, ekkju og sjálfstrygging,

brunabótagjöld ................................................... 389.40
2. Blöð, 1 dagblað, 1 vikublað, 1 mánaðarblað

1 myndablað .................................................... 35.00 104 69
3. Bækur, tímarit, bókband ............................. 125.00
4. Bæjargjöld, útsvar ........................................... 120.00 250 130
5. Eldiv., kol, mór, uppkveikja, suðugas . . . . 720.00 618 -r- 102
6. Fatnaður. Húsbóndi: 1 fatn. -j- hluti yfir-

hafna (vetrar-, sumar- og regnfrakka), nær-
fatnaður, 2 pör sokkar, vetlingar, 6 flibbar,
3 handlín, 2 hálsbönd, 1 hattur == 260.
Húsmóðir: 1 fatn., 1 yfirhöfn, hattur, nær-
föt, sokkaplögg, vetlingar =  175. Börn:
fatnaður 1 +  1 V2 +  IV2, yfirhafnir og regn-
föt 1 +  1 +  1, sokkar, nærföt, vetlingar,
höfuðföt — 375 ................................................. 810.00 1623 813

7. Ferðalög ............................................................ 25.00 100 75
8. Fjelög .................................................................. 25.00 75 50
9. Gjafir og guðsþakkir ..................................... 70.00 150 80

10. Hjú (gert ráð fyrir 1 vinnukonu og auka-
hjálp við vorhreinsun) .................................. 200.00 420 220

'Jl. Húshald (fæði, sjá meðfylgjandi fylgiskjal) 3654.59 3000 -r- 654.59
12. Húsaleiga ............................................................ 1000.00 2000 1000
13. Landskattar, tekjuskattur af 4000 kr............. 45.00 90 45
14. Ljósmeti, steinolía eingöngu ......................... 130.00 240 110
15. Læknir og lyf .................................................... 75.00 150 75
16. Prests og kirkjugjald ..................................... 12.00
17. Skemtanir, leikhús, samsöngur 0. s. frv. .. 30.00 60 30
18. Skófatnaður. Handa hvoru hjónanna 1 stíg-

vjel, 2 sólanir og 1 skóhlifar. Handa hverju
barni 2 stígvjel, 3 só la n ir ................................ 252.00 300.00 48

19. Tóbak, reyktóbak og vindlar ..................... 112.00
20. Ýmislegt. I þessum lið er talinn skólakostn-

• aður, sápa og annað til þvotta, rakstur,
klippingar, böð, sími, burðargjald, skósverta
og ofnsverta, viðhald og viðgerðir húsa og
húsgagna 0. m. fl............................................... 400.00 1000.00 600

Eyðsla 1918 : 8229.99 2588.41
Eyðsla alls 1929: 10818.40

eða 1803.07 á mann.



Aths. .. ..
Ad. 2. 1 skýrslu Hásk. er þetta talið 35 kr. og er það óskiljanlegt. Eftir 

forsendum myndi þetta nema nú:
1 dagbl., t, d. Morgunblaðið ............  kr. 24
1 vikublað .........................      — 10
1 mánaðarblað (útlent)   — 18
1 myndablað (t. d. Fam. Journal) — 24 =  76 kr.
Hjer má bæta við öðru dagbl. (t. d.

Vísi) ..................................................  — 18
öðru vikublaði   — 10 =  28 =  kr. 104.00

Minna en þetta munu fáir kaupa og margir talsvert meira.
Ad. 5. Nú er ekkert notað nema kol og suðugas — einstaka stað rafmagn.

Þar sem miðstöðvar eru þarf um 8 smál. kol. Aðrir nota um 4 
smál., meðaltal er 6 smál., á um 43 kr. eða kr. 258, auk þess gas 
um 30 kr. á mánuði, kr. 360, alls 618 kr.

Ad. 6. Þessi áætlun fjarstæð, enda miðuð við neyðarástand og auk þess al- 
veg mislukkuð. Hin áætlunin sundurliðast h. u. b. þannig:

Húsbóndi: 1 föt 200, % vetrarfr. 40, Yö sumarfr. 30, % 
regnfr. 40. Sokkar 15, vetlingar 12, flibbar 8, nærföt og
linskyrta 30, hálsbindi 6, hattur 12  ...................................  393
Húsmóðir; 2 kjólar 160, y* vetrarkápa 80, J/2 sumarkápa 
50, regnhlíf 20, vetrarhattur 30, sumarhattur 25, sokkar
og nærföt 50, vetlingar 15 ..................................................... 430
Börn: Barn 15—16 ára þarf h. u. b. eins og fullorðinn 400 
Yngri börn t. d. 250 -1- 150 ..................................................... 400

Alls: 1623

Hjer er gert ráð fyrir sæmilegum klæðnaði og ekkert fram yfir. 
T. d. er ekkert tillit tekið til viðhafnarklæðnaðar handa hjónum eða 
börnum, en fæstir embættismenn komast þó hjá því. Sjerstaklega 
er áætlun Hásk. fjarstæð um klæðnað húsmóður og barna.

Ad. 7. Þessum lið mætti eins vel sleppa eins og áætla hann 25 krónur fyrir 
heila fjölskyldu. Hið minsta er 100 krónur.

Ad. 8. Ymsir embættismenn eru i fjelögum, sem kosta talsvert, t. d. odd-
fellow eða frímúrarafjelagi, en hjer er ekki gert ráð fyrir þvi. En
fæstir munu sleppa með minna en 75 kr. i kostnað við fjelög.

Ad. 9. Áætlun Hásk. lækkar þennan lið úr 90 kr. 1914 í 70 kr. 1918 og mun
það miðað við neyðarástand. En varla mun nokkur embættismaður 
í Reykjavík komast af með 150 kr. til smágjafa (einkum barna við 

. ýms tækifæri). Liðurinn er þó ekki settur hærra en þetta.
Ad. 10. Hjer er gert ráð fyrir 35 kr. á mánuði. Það er stúlka yfir vetrar- 

: tíma og vor og ungl. að sumri. .
Ad. 11. Flestar matvörur hafa lækkað. En bæði er hjer of litið í ýmislegt 

lagt, og svo hafa sumir stærstu liðirnir hækkað, svo sem kjöt, nýtt



og saltað, nýr fiskur, kaffi o. fl., svo að það er áreiðanlega ekki 
fært að færa þennan lið lengra niður en hjer er gert.

Ad. 12. Síðari áætlunin er bygð á reynslu.
Ad. 13. Xú mun mega miða við bæði hærri meðallaun (laun -f- dýrtiðarupp- 

bót) og mikið hærri skattstiga. Þessar 90 kr. eru nokkuð af handa- 
hófi. En t. d. 6000 kr. laun, með frádrætti fyrir hjón og 2 börn verða 
4000 kr. skattskyldar. Skattur 72 kr. -|- 25% viðauka 18 kr. =  90 kr.

Ad. 14. Nú miðað við rafmagn eingöngu @  55 a. kwt., til jafnaðar 20 kr. á 
mán., sem er ekki ofan við meðaltal.

Ad. 15. Það má vera mikið lán yfir þeim, sem sleppa með minna. Er 
auðvitað mjög misjafnt en jafnar sig aldrei upp með minna en 
150 kr.

Ad. 17. Þetta er einn sá liður, sem áætl. Hásk. lækkaði frá 1914 (þá talinn 
50 kr.). Þeir sem eiga uppkomin börn komast ekki hjá því að kosta 
talsverðu til skemtana fyrir þau, jafnvel þótt foreldrar eyði sama 
sem engu i þessháttar, eins og mun vera um marga embættismenn.

Ad. 18. Skófatnaður hefir hækkað í verði, en skónotkun er miklu meiri en 
hjer er gert ráð fvrir. Má sjá það á búreikningum, að skókostn- 
aður er miklu meiri en þetta. Börn þurfa oft sólanir nálega mán- 
aðarlega og komast alls ekki af með tvenna skó nýja. Þau þurfa 
auk þess hlífðarfatnað, annaðhvort skóhlífar eða vatnsstígvjel. 
Fylgiskjal sýnir eyðslu á þessum lið.

Ad. 20. A þessum lið skeikar mjög miklu, enda var liann látinn halda sjer 
nálega óbreyttur frá 1914, enda þótt margt hvað af því, sem þar er 
talið, hefði hækkað hvað mest, t. d. hverskonar vinna. Hjer er 
heldur ekki neitt áætlað fyrir nýjum hlutum, sem keyptir kunna að 
vera, og er það miðað við bráðabirgðarástand, er nær engri átt til 
frambúðar. Þá er hjer ekkert gert fyrir því, sem er þungt á mörg- 
um, en það er að standa straum af skuldum, en þær eru afleið- 
ingar ónógra launa. Ekkert ér heldur ætlað fyrir því, sem ávalt 
kemur fyrir við og við, svo sem allur kostnaðuf við barnsfæðing, 
eða sjerstaka læknishjálp, t. d. spítalavist, ekkert fyrir tyllidaga, 
sem varla er hægt að meina embættismönnum nokkrum sinnum á 
æfinni, t. d. við fermingu eða giftingu barna o. s. frv. Þessi liður 
má ekki vera undir 1000 krónum að jafnaði og verður þó of lágur 
í flestum tilfellum til jafnaðar.

Reikningur frá einni skóverslun 1927.

jan. 2 pör reimar 0.70; sól. telpusk. 6.00; ..............................................  6,70
Febr. Gert við kvensk. 6.00; gert við skóhl. 0.50; gert við telpusk. 1.50 8.00
Mars. 1 par kv.sk. 18.00; 1 p. barnask. 8.50; sól. - telpuskór 6.00; 32.50

gert við skó 0.50; sól. kvensk. 6.00; gert við skó 1.50 .............. 8.00
Apr. Sól. telpuskó 5.50; Telpusk. 5.50; Telpusk. 5.50; sóla telpu-

skó 6.00 ..............................   22.50



Maí. Reimar 0.50; gert við skó 1.75; sól. skó 3.50, sól. kvensk. 6.50 12.25 i
Júni. Gert við skó 1.50; sól. skór 4.50; 1 par kvenskór 17.50; 23.50 1

sól. karlm.skó 8.75; gert við skó 0.75; sól. telpuskór 6.00 .. 15.50 j
Júlí. 1 par ljereftsskór 7.85, gert við skó 0.75; gert við skó 1.50 . . . .  10.00 1
Ágúst. Sól. skór 6.50; sól. skór 8.50    15.00 !
Sept. Gert við skó 1.50; 1 par telpusk. 15.75; reimar 0.25; sól skór 3.40 20.85 j
Okt. 1 par strigask. 5.25; sól. skór 6.50; sól. skór 4.00; 1 p. kv.sk. 24.00 39.75 i

1 par barnaskór 2.50   2.50 j
Nóv. Reimar 0.30; sól. skór 7.50; sól. skór 4.50; sól. skór 6.00 viðg. 0.25 18.55 j
Des. Skóhl. 8.75; snjósk. 9.50; gert við 0.75; reimar 0.35   19.35 i

255.05
Auk þess keypt fyrir peninga annarsstaðar fyrir .....................  138.00

Alls kr. 393.05
1928: Janúar ...................................  kr. 37.25

Febrúar .................................  — 1.50
Mars .....................................  — 40.25
Apríl .....................................  — 15.65
Maí ......................................... — 77.50
Júní   — 13.00
Júlí   — 12.75
Ágúst .....................................  — 65.65
September   — 11.00
Október ...............................  — 48.00
Nóvember ...........................  — 30.55 .
Desember .............................  — 48.75

401.35
Auk þess keypt annarsstaðar fyrir kr. 118.00

Alls kr. 519.35

Hjer hefir verið um áætlun að ræða, en það er einkenni áætlana, að 
þær eru nálega altaf of lágar. Og þegar um er að ræða áætlun um eyðslu 
heimilis, er mjög hætt við að eitthvað gleymist. Auk þess er það svo, að
ávalt geta komið fyrir atvik, sem færa fram kostnaðinn á einhverjum lið
svo verulegu nemur, en aftur á móti er varla um að ræða stóran, óvæntan 
sparnað á neinu. Að rjettu lagi ætti því að ætla einhverja ákveðna upphæð 
fyrir slikum óvæntum gjöldum.

Til samanburðar við þessa áætlun eru svo settir hjer raunverulegir 
búreikningar. Heimilin eru valin alveg af handahófi vegna þess, hve fáir
halda nokkra búreikninga. Nöfn skýrslugjafa verða ekki gefin upp, en
heimilin mega teljast mjög nærri meðallagi, ekkert eyðsluheimili.



1. Árseyðsla 1927—28.

Embættismannsfjölskylda i Reykjavík, hjón, tvær dætur, um ferm- 
mgu, tvö börn ung, 3—4 og á 1. og 2. ári. Vinnustúlka (sjá aths.). 7 manns 
i heimili. Ibúð 5 herbergi og eldhús, stúlkuherbergi og baðklefi. Laun og 
dýrtíðaruppbót samanlagt að meðaltali kr.“6617.00.

Skýrslan er þannig gerð, að útgjöldin voru skrifuð jafnóðum án 
sundurliðunar í flokka. Sundurliðunin er gerð eftir á og er ekki nákvæm 
í einstökum atriðum, en það haggar ekki aðal-niðurstöðunni.

1927 1928 Meðalt.
1. Húsnæði, 250 kr. á mánuði ............... 3000 3000 3000
2. M atvörur...................................................... ............— 2233 2310 2272
3. Vefnaðarvörur og fatnaður ................... ........ — 1110 920 1015
4. „Hús“  (sjá aths.) ....................................... ........ — 2474 2375 2425
5. Skófatnaður ................................................ 393 519 456
6. Hiti og ljós .............................................. 886 892 889
7. Fjelög .......................................................... 126 169 148
8. Bækur, tímarit og blöð ........................... 182 210 196
9. Sími og símanotkun ............................... ........— 146 148 147

10. Opinber gjöld ........................................... 575 524 549
11. Skólagjöld og skólakostnaður ................ ........ — 199 220 209
12. Vátrygging og lífsábyrgð ....................... 506 514 510
13. Kaupgjald .................................................. 435 420 427
14. Læknishjálp ............................................... 728 148 438
15. Strauning og smávinna kevpt ............... ........— 49 58 54
16. Tóbaksvörur .............................................. ........ — 236 264 250
17. Skemtanir .................................................. ........—- 98 86 92
18. Ymislegt keypt eða gert við ............... ........—• 361 405 383
19. Gjafir ............' ............................................. ........ — 256 295 276
20. Vextir og forvextir af skuldum ........ ........ — 228 292 260
21. Ymislegt .................................................... ........... — 368 349 358

kr. 14589 14118 14354

Ef dregnar eru frá 200 kr. vegna þess að læknishjálp 1927 er alveg 
óvenjulég verður meðal eyðslan þessi tvö ár kr. Í4/54.Ó0. •

Eyðsla liðlega 2000 kr. á mann.

A t h s .

Við 4: Undir þessum lið er talið alt, sem húsmóðirin borgaði daglega. Þar 
er mjög mikið af mjólk, fiski og öðru, sem kevpt er á degi hverjum. 
Af því eru einnig ýmsir reikningar greiddir, og þessi fjáFhæð skift- 
ist þvi á ýmsa aðra liði, en mest á 2. og 3. lið.

— 13: Fullkomin stúlka vetur og vor. Unglingur yfir sumarmánuði.



Við 19: Mest í smágjöfum, afmælisgjafir, fermingargj. eða brúðargj. Það, ; 
sem gefið er innan heimilis, er hjer og talið, en það eru oftast ein- 
hverjir þarflegir hlutir, sem hvort eð er hefðu verið keyptir.

— 21: I þessum lið eru stærstar aðgerðir á húsi.

Skýrslugjafi ábyrgist, að viðlögðum drengskap, að útgjöld hans hafi : 
ekki numið minni upphæð en hjer er talin. Telur hins vegar líklegt, að eitt- 
hvað smávegis hafi gleymst.

Þrátt fyrir þessa miklu eyðslu, er hjer engu eytt í ferðalög til hress- 
ingar, litlu sem engu i fjelagslíf (gestaboð og þessháttar) eða annað það, : 
sem liklega á að telja óhóf, þegar embættismenn eiga í hlut.

2. Árseyðsla 1928.

Embættismannsfjölskylda í Reykjavík, hjón, tveir piltar i mentaskóla, , 
19 og 17 ára og ein dóttir 11 ára. 1 vinnustúlka. 6 manns. Tvö börn, sem ; 
kostuð eru erlendis, eru ekki reiknuð með, nema að þvi leyti, að þau dvöldu ; 
2 sumarmánuði heima. Embættislaun, að meðtaldri dýrtíðaruppbót, kr. 6800. j

1. Fatnaður .................................................................................................  kr. 1500 j
2. Húshald (fæðutegundir) ....................................    — 3600 j
3. Húsaleiga (vextir af skuldum, gjöldum o. s. frv.)   — 1800 j
4. Hiti og ljós   — 700 j
5. Lækningar og meðul   — 500 j
6. Kaupgjald ...............................................................................................  — 644 ;
7. Fjelög, blöð, tímarit og bækur   — 390 ;
8. Opinber gjöld .......................................................................................  — 771 j
9. Keyptir munir, viðhald o. fl...............................................................  —- 900 ;

10. Skemtanir, ferðalög o. fl....................................................................... — 400 j
11. Simagjöld o. fl.....................   — 300 ;
12. Óþarfavörur, tóbak, vindlar, vín o. fl..............................................   — 500 j
13. Skólagjöld og skólabækur ................................................................  — 400
14. Lögboðin iðgjöld .................................................................................... — 337

Samtals kr. 12741
Eyðsla á mann liðlega kr. 2120.
A t h s . Hjer er þess að gæta, að þessi embættismaður býr, eftir skýrsl- 

unni að dæma, við óvenjulega lága húsaleigu. Mun það nema um 1000 kr., 
sem hann sparar við þáð.

3. Arseyðsla 1927—'28.

Embættismannsfjölskylda í Reykjavík, hjón, 4 börn og vinnustúlka 
fyrra árið, en 3 börn siðara árið. 6Vo manns í heimili. Framfæri tveggja



barna í útlöndum er ekki reiknað með. Embættislaun að viðbættri dýrtíð- 
aruppbót kr. 7880.

Eyðsla þessa heimilis er ekki sundurliðuð, en nam
árið 1927 .........................................  kr. 12763
— 1928 .........................................  _  11677

Að meðaltali hvort ár .................. kr. 12220
Eyðsla á mann kr. 1880.

A t h s . við báðar þessar skýrslur (nr. 2 og 3 ): •
Hvorugur þessi embættismaður reiknar með kostnaði við búrekstur 

sinn það, sem þeir verða að kosta til barna sinna erlendis. Þetta nær engri 
átt. Ef embættismönnum á að vera óleyfilegt eða ókleift að manna börn sín 
erlendis, ætti að sjálfsögðu að reikna það, sem kosta myndi að hafa þau 
heima hjá sjer. Þessir tveir embættismenn hafa þvi i raun rjettri um 4000 
krónum hærri útgjöld hvor en skýrslan sýnir.

k. Útgjöld yfir árið 1928.

Símamaður, sem hefir í laun og dýrtiðaruppbót samtals kr. 3920. 
Heimilið: Hjón, 3 börn, 6, 4 og 1 árs gömul. Auk þess gömul kona (móðir 
húsbónda) i 5 mánuði, og vinnustúlka i 8 mánuði.

Skýrslan er eftir sundurliðuðum búreikningum. .

1. Matvörur og hreinlætisvörur ........................................................  kr. 716.37
2. Fiskur, nýr og saltaður ..................................................................  — 148.00
3. Kjötmatur ...........................................................................................  — 263.31
4. Mjólk ...............  — 477.15
5. Brauð ..................................................................................................... — 284.40
6. Rafmagn ...............................................................................................  — 75.91
7. Gas   — 58.26
8. Kol .........................................; .............................................................. — 194.00
9. Vinnulaun við innanhússtörf ........................................................  — 241.00

10. Fatnaður ...............................................................................................  — 578.00
11. Læknishjálp og meðul ......................................................................  — 90.70
12. Sjúkratrygging (húsbóndans eins) ..............................................   — 43.00
13. Kirkju- og kirkjugarðsgjald   — 18.00
14. Útsvar ..................................................................................................... —  140.00
15. Viðhald á búsáhöldum ...................................................................... — 46.00
16. Skófatnaður .........................................................................................  — 196.70
17. Húsaleiga .............................................................................................  — 1560.00

Samtals kr. 5130.79



Hjer er ótalið dagblöð, tímarit, bækur, tóbak, leikföng og fleira, sem 
ekki getur talist bráðnauðsynlegt.

A t h s .

Hjer er auðsjáanlega svo spart á haldið, sem frekast er unt, og næst- 
um ótrúlegt um suma eyðsluliðina.

En hjer vantar margt, eins og skýrslugjafi bendir á. Auk þess vantar 
íleira. T. d. er ekkert reiknuð persónutrjrgging, eldsvoðaábyrgð, fjelagsgjöld, 
tekjuskattur, ekkert ætlað fvrir gjöfum, ekkert fyrir skemtunum eða öðru 
slíku, sem ef til vill má telja utan lífsnauðsj’nja, en enginn getur þó lifað 
alveg án. Þá er ekkert reiknað hjer fyrir síma af þvi að símamenn munu 
þar hafa sjerstöðu (ókeypis síma) og ekkert er reiknað fyrir skólakostnaði, : 
af þvi að svo hittist hjer á, að börn þessa manns hafa ekki náð skólaskyldu- : 
aldri. Loks er ekkert gert ráð fyrir kaupum á neinum munum, en það nær ; 
auðvitað engri átt nema í svip. Þegar þetta alt er tekið til greina, getur eyðsla ; 
þessa afar sparsama heimilis ekki orðið mikið undir 6000 krónum eða

nálægt 1000 kr. á mann, 
og jafnvel með þessari ýtrustu sparsemi vantar þá þennan mann h. u. b. 
2000 krónur til þess að komast af með laun þau, sem honum eru skömtuð.

Hvernig ákveða skal launin. -

Af áætlunum og skýrslum þessum má sjá, að þarfir embættis- og : 
starfsmannaheimila eru frá 1000 krónum til nokkuð vfir 2000 krónur á hvern 
heimilismann. Eftir þessu mætti svo ákveða launin.

I lægst launuðu störfunum mætti ganga út frá 1000 krónum á mann. 
Aldursuppbót ætti svo að miða við það, að heimilin stækki, t. d. frá 3 í heim- 
ili til 7. Þó er þess að gæta, að fámenna heimilið verður hlutfallslega dýr- 
ara. Ýms útgjöld eru nærri því jöfn, eins og t. d. húsaleiga. Munar ef til vill ; 
ekki nema einu herbergi. Önnur útgjöld eru jafnvel hærri fyrir fámenna 
heimilið en það fjölmenna, að öðru jöfnu, eins og t. d. beinir skattar til hins 
opinbera. Á hinn bóginn er ekki þörf á aldurshækkunum til fulls, þvi að flest- 
ir þeir, sem vel duga i stöðu sinni, eiga kost á liækkun í betri stöðu áður en 
mjög langt líður. Mætti þvi liklega ganga hjer út frá 4000—6000 kr. launum.

I hæst launuðu stöðunum ætti svo að ganga út frá 2000 krónum eða 
þar yfir. Að rjettu lagi ætti þar lágmark að miðast við stærra heimili, þvi 
að menn komast sjaldan 1 þær stöður fyr en nokkuð seint, og aldurshækk- 
anir eiga að vera þvi örari og færri sem ofar kemur i embættisstigann, af 
þessum ástæðum. Gætu þessi embætti miðast við t. d. 6000—10000 kr., 7000— 
12000 og 10000—14000 krónur. Loks ættu örfá embætti að vera án launa- 
hækkunar, svo sem landlæknisembætti, biskupsembætti og hæstarjettardóm- 
araembætti. í þessi embætti veljast ekki aðrir menn en þeir, sem eru full- 
reyndir i öðrum embættum og venjulega rosknir menn. Nær engri átt að láta



þá byrja á „byrjunarlaunum“ . Þeir hafa fvrir löngu fengið sin byrjunarlaun 
og smá liækkað í öðrum embættum. Um þetta segir danska launanefndin: 
„Það skal viðurkent, að gildar ástæður mæla með því, að láta launin í lægstu 
launaflokkum hækka smámsaman. Þau ár, sem starfsmennirnir eru í þess- 
um stöðum, er venjulega sá partur æfinnar, þar sem þarfirnar fara smá vax- 
andi, því að þá stofna menn heimili og það vex. Aftur er minni ástæða til 
þess að láta lauijin hækka oft í hærri stöðunum, þvi að menn komast yfir- 
leitt ekki í þær stöður fyr en þeir fara nokkuð að eldast. En engin minsta 
astæða er til þess að láta launin liækka i þeim stöðum, sem telja verður 
loka-stöður. 1 þeim embættum, sem menn komast ekki í fyr en þeir eru 
orðnir rosknir, og valdir i þær sakir sjerstakra j'firburða, á náttúrlega þeg- 
ar í stað að gjalda þau laun, sem stöðunni og vandanum þj’kja liæfa. Nefnd- 
in hefir því í tillögum sínum um launin reynt, eftir því sem því verður við 
komið, að fylgja þeirri reglu, að veita 3— 4 aldurshækkanir í lægri embætt- 
um, 1—2 aldurshækkanir i hærri embættum, en ákveðin föst laun, án ald- 
urshækkana, í efstu embættunum“ . (Lönningskonunissionen af 1917, 1. Bind, 
Betænkning bls. 10).

Þetta verður að telja alveg heilbrigða reglu. Má sjá nokkuð, hve langt 
er gengið í þessa átt í Danmörku, af dæmum þeim, sem nefnd eru hjer síð- 
ar (í kaflanum um laun embættismanna i Danmörku).

Hjer á landi ættu þessi laun efstu embættanna ekki að vera undir 
15000 krónum.

Eitt atriði, sem nokkrum ágreiningi getur valdið, þegar laun eru á- 
kveðin, er það, hve mikinn mun á að gera á embættunum. Hjer hafa ýmsar 
óeðlilegar ráðstafanir verið gerðar til þess að jafna launin sem mest, eink- 
um hámarksákvæði dýrtíðaruppbótarinnar. Er talað nánar um það síðar. — 
Þetta má ef til vill verja, ef gengið er út frá sjerstöku neyðarástandi, þegar 
alt verður að stefna að þvi einu, að lialda líftóru í öllum. En hitt er jafnvíst, 
að þessi jöfnuður er mjög óhentugur rikinu upp á það, að fá góða menn, 
röska og stórhuga, i sina þjónustu. Enda má sjá þetta við það að athuga 
launalög annara þjóða. Þetta stafar af þvi, að utan ríkisembættanna er mun- 
urinn miklu meiri. Þar verða að vísu margir lierfilega útundan, og verða að 
búa við smærri kjör en starfsmenn ríkisins, en á hinn bóginn eru þar tæki- 
tærin fyrir menn til þess að fá miklu meiri tekjur en ríkið nokkuru sinni 
getur borgað, 40—50—100 þúsund krónur. Auðvitað kemur ekki til neinna 
mála, að ríkið bjóði upp á slika möguleika, enda hefir ríkið annað að bjóða 
i staðinn, en það er örjggi stöðunnar o. fl. En það er þó augljóst, að ríkið 
verður að búa svo um, að í hverri starfsgrein þess sjeu til stöður, sem fram- 
gjarnir menn og stórhuga geti óskað eftir að fá, og lifað í án þess að hafa 
fjárhagslegar áhyggjur.

2. Laun reiknuð eftir hlutfalli við 19ík.

Frá þvi er Alþingi fjekk fjárveitingavald, hefir það haft launamálið



til meðferðar. Fyrstu lauualögin íslensku eru frá 15. október 1875. Embætt- 
islaunin voru þá ákveðin all riflega, og mun vera í eina skiftið, sem þau 
voru svipuð og i öðrum siðuðum löndum og miðuð við það, að i embættin 
þyrfti að vera kostur bestu manna og þá ættu þeir skilið að bera svipað úr 
býtum eins og duglegustu menn i öðrum stöðum. — En menn áttuðu sig 
fljótt á því, að þetta myndi ekki vera viðeigandi, og brevttu flestum laun- 
um árið 1889. Hjer eru nokkur dæmi:

1875. 1889.
Biskup .......................................................................................................  kr. 7000 kr. 5000
Amtmenn ........................................... — 6000 -  5000
Forstjóri landsyfirdómsins .......... - 5800 — 4800
Aðrir yfirdómarar .........................  — 4000 — 3500
Landfógeti (auk 1000 kr. í skrif-

stofukostnað) ...............................  - - 4000 - - -  3500
Forstöðumaður prestaskólans . . . .  — 4600 —  4000
1.  kennari ..........................................................................................  - - 2400 - 2800
2. kennari ......................... ...............  — 2000 - -  2400
Landlæknir (siðar ákv.) .............. 4800
Rektor lærða skólans, auk bústaðar — 4600 — 3600

Eins og sjá má af þessu gengu lögin 1889 út á það að jafna launin. 
Síðan vóru ekki almenn launalög sett um langan tíma. Það stóð við 

lögin frá 1889 með ýmsum breytingum og viðaukum.
Þar sem þingið hefir nú haft þessi mál svo lengi með höndum og 

til er löng reynsla í þessu máli er ekki nema eðlilegt, að höfð sje hliðsjón 
á þeim launum, sem verið hafa, þegar ný eru ákveðin. En þá verður að 
taka reynsluna til greina. Það er ekki nóg að segja: Svona voru launin og 
svona eiga þau því að vera, heldur verður að gæta að, hvort launin voru 
hæfileg eða ekki. Og þar sem löngum liefir verið miðað við laúnaástandið 
1914, verður hjer að athuga það nokkru nánar. Sýnir sú atliugun, að launin 
1914 voru einmitt orðin óþolandi lág. Peningar liöfðu stöðugt verið að falla 
i verði. Það fór að vísu hægt í samanburði við það, sem síðar varð, og skýrsl- 
ur Iiggja ekki fyrir, er sýna nákvæmlega, hve miklu þetta nam. En árið 
1908 eru þó gerðar tvær tilraunir til þess að sýna það, og þær fara vafa- 
laust báðar mjög nærri rjettu. Indriði Einarsson reiknaði þetta út og birti 
árangur í greininni „Peningaverðið á íslandi“ í Skirni 1908. Telur hann 
peninga á landinu yfirleitt hafa fallið á árunum 1901—1907 um 25%. Hina 
tilraunina gerði Sighvatur Bjarnason, að því er snerti Reykjavík sjerstak- 
lega. Bygði hann á vöruverði fyr og nú og er reikningur hans áreiðanlega 
mjög nærri rjettu. Niðurstaða hans er þessi:

„Það má óhætt fullyrða, að nú sje 50% dýrara að lifa hjer i Reykja- 
vík — fyrir þá sem eingöngu eiga að lifa á peningum — heldur en 1875. 
Hækkunina —• verðfall á peningum — mun mega telja 10—15% frá árinu 
1875—1889, en 35—40% frá 1889—1908“ . (Alþt. 1909, A, bls. 188—89).

Þó hjeldu peningarnir áfram að falla frá 1908 til 1914. Indriði Ein-



arsson taldi verðfallið 1889—1914 43% á landinu alment (sbr. tilvitn. L. H. 
B. í Skírni 1917, bls. 6), er mun eiga að skilja svo, að 100 kr. 1889 giltu 
jafnt og 143 kr. 1914. Má sýna með töflu nokkur dæmi:

1889 1914 1914
verður þetta ættu launin að

að kaupmagni vera til að hafa
sama kaupmagn

5000 3500 7150
4000 2800 5720
3000 2100 4290
2000 1400 2860

Þetta kom líka fram í því, a ð ' embættismenn í Reykjavik voru al- 
veg hættir að komast af með laun sín, nema ef til vill örfáir þeir, sem best 
voru launaðir og höfðu einhver hlunnindi. eða höpp við að styðjast, t. d. 
ódýra íbúð í eigin húsi eða aðra eign.

Þessi rammskökku og alls óviðunandi laun eru það þá, sem miðað 
er við og talið sem óskeikult dæmi upp á rjett laun embættismanna.

Sum, og reyndar allmörg embættislaun 1914, voru þó yngri en frá 
1889, en þó að þau laun væru eittlivað skárri, þá varð þó að ákveða þau 
svo mikið i samræmi við eldri launin, að þau náðu engri átt heldur. — 
Ef laun hafa verið rjett 1889, og þau munu þó varla hafa verið of há, 
því að það þing lækkaði þau, þá liefði 1914 átt að veita# 43% uppbót á þau.

Þetta ástand var orðið svo alvarlegt 1913, að stjórnin sá sjer ekki 
annað fært 'en leggja fyrir það þing frumvarp um laun margra embættis- 
manna í Reykjavík. Þetta frumvarp náði að vísu ekki samþykki, því að 
báturinn þessi mun löngum liafa verið í andviðri á Alþingi, en þó sá þing- 
ið sjer ekki fært að standa alveg á móti þeim röddum, sem heimtuðu 
breyting á ástandinu. Á Alþingi 1914 var skipuð milliþinganefnd í launa- 
málum.

Ófriðurinn mikli keyrði hjer alt um þvert bak, eins og víðar. Lækk- 
un peninganna, sem hafði verið jöfn og þjett um langan tíma, varð nú að 
liruni. Þingið var mjög ófúst í umbótum á kjörum embættismanna, enda 
hefir efnahagur þeirra flestra farið gersamlega út um þúfur. Þó var verið 
að smáhreyfa við málinu og skal hjer til fróðleiks birta stutt yfirlit yfir 
þær aðgerðir.

Með lögum frá 3. nóvember 1915 var tekin upp sú aðferð, að skifta 
embættismönnum i tvo flokka eftir því, hvort þeir voru fjölskyldumenn 
eða ekki. Þeir fjölskyldiimenn, sem hörðu undir 500 krónum, áttu að fá 
30% uppbót; þeir sem liöfðu 500—1000 kr. fengu 20% uppbót; þeir sem 
höfðu 1000—1500 kr. fengu 15r/< uppbót og þeir sem höfðu 1500—200Q krónur



fengu 10% uppbót. Auk þess fengu þeir 10 — tíu — krónur fvrir livert barn 
undir 16 ára aldri, sem var á framfæri þeirra.

Einhleypir menn fengu: Undir 500 kr. laun 20%; 500—1000 kr. laun- 
um 10%; 1000—1500 kr. launum 5%. Auk þess var ákveðin fúlga tekin til 
uppbótar símamönnum, og fengu þeir, sem höfðu undir 1800 kr. laun 16% 
uppbót.

Árið 1917 var þessu breytt. Eftir þeim löguin átti að bæta upp 1500 
króna laun eða minna með 40%; 2300 króna laun og minna með 30%; 3100 
króna laun og minna með 20% og 3900 króna laun og minna með 10%. Laun 
yfir 4700 kr. fyrir fjölskyldumenn og 2500 kr. fvrir einhlevpa menn voru 
ekki bætt upp.

Þessu var strax breytt 1918. Nú átti að bæta upp laun þannig, að af 
fyrstu 1000 krónum eða minna yrði uppbótin 60%. Af því sem þar er fram 
yfir upp i 2000 kr., fá þeir, sem hafa undir 4500 kr. laun 30%, en þeir sem 
hafa 4500— 4800 króna laun, fá uppbót af öðru þúsundinu þannig, að laun 
og uppbót verði til samans 5400 krónur. Einhleypir menn fá enga uppbót, ■ 
ef þeir hafa 3000 krónur eða meira i laun, annars fá þeir % uppbótar o.s.frv.

Það þarf að hafa þessi flóknu og ófullnægjandi ákvæði i liuga til þess 
að skilja það, hve furðanlega menn undu dýrtíðaruppbótinni, sem ákveðin 
var 1919 og enn gildir nálega óbreytt.

Gallar dýrtíðaruppbótarinnar.

Hjer hefir nu verið sýnt, hvernig grundvöllur launin 1914 voru að 
byggja á. En þegar fara átti að bæta launin upp, var samt langt frá þvi, að ; 
embættismönnum væri unt þessara launa, þannig, að þeir fengi sem svaraði : 
kaupmætti þeirra. Skal þetta nú sýnt:

1. I útreikningi dýrtíðarvísitölunnar er ekki lagt til grundvallar verð- 
lag það, sem var hjer áður en ófriðurinn liófst, heldur er lagt til grundvallar 
verðlagið, sem var nokkurum mánuðum siðar, samkvæmt útreikningi hag- 
stofunnar nam þessi liækkun (frá júlí til október 1914) 11%. Hjer er þvi um 
verulegan frádrátt að ræða.

2. Verðlagið 1914 (sem samkv. áðursögðu er 11% hærra en fyrir ó- 
frið) er svo hækkað um 25%. Er þetta varið með því, að það eigi að mæta 
liækkun þeirri á stofnlaununum, sem gerð var 1919. Þetta er rjett, ef ekki á 
að bæta upp annað en þau laun, sem viðurkent er að væru orðin of lág. En 
með sjálfri launalagasetningunni var það viðurkent. Og því ætti auðvitað að 
reikna dýrtíðaruppbótina af laununum 1919 án þess að setja þau ákvæði, er 
drægi þau laun niður í það, sem þeim var ætlað að ráða bót á.

3. Þá er dýrtiðaruppbótin ekki reiknuð af öllum laununum, heldur að- 
eins % þeirra. Með þessu ákvæði var alls ekki ætlast til þess af löggjafan- 
um, að draga neitt af embættismönnum, þó að svo hafi orðið í reynd. En 
þegar leitað var að hentugri aðferð til að reikna vísitöluna, voru tvær að- 
ferðir reyndar. Önnur var sú, að taka sem flest atriði með, og kom þá út



verðstuðullinn 2.57. Hin var sú, að taka aðeins matvörur, og kom þá út verð- 
stuðullinn 3.17. Þessi siðari verðstuðull var því h. u. b. þriðjungi hærri, eins 
og verðlagi var háttað 1919. Það var þvi h. u. b. sama, hvort launin voru bætt 
upp eftir fyrri vísitölunni og bætt upp öll, eða þau voru bætt upp að %  eftir 
síðari vísitölunni. Sú aðferð var tekin, af þvi að það þótti hægara i útreikn- 
ingi. En síðan haggaðist þetta alveg, svo að visitala matvæla hefir jafnvel 
orðið lægri en almenna vísitalan, og þetta, sem átti upphaflega aðeins að 
vera hægari aðferð við útreikninginn, hefir orðið til þess að svifta starfs- 
menn ríkisins að minsta kosti % allrar dýrtíðaruppbótarinnar. Þetta sýnist 
svo augljós vansmíð, að það, að þetta hefir ekki verið lagað, hlýtur að stafa 
af þvi, að menn hafi ekki viljað standa við tilgang þingsins 1919. Þá var ekki 
ætlast til þess, að þessi frádráttur yrði gerður. Nóg var dregið af samt.

4. Loks koma tvennar takmarkanir á dýrtiðaruppbótinni, sem ekki 
byggjast á neinu, nema því að svifta starfsmenn rikisins nokkru af þvi, sem 
þeim ber. Önnur þessi takmörkun er sú, að dýrtiðaruppbótin nær aldrei nema 
til 3000 króna af laununum, hvort sem þau eru há eða lág.

5. Hin þessi takmörkun er sú, að íaun og dýrtíðaruppbót mega ekki 
nema samtals yfir 9500 krónum, nema í örfámn undantekningartilfellum, og 
þar þó líka sett takmörk. M. ö. o., ef dýrtiðin vex verulega, fá ekki allir einu 
sinni uppbót af 3000 krónum. Afleiðingar þessarar dæmalausu firru komu 
mjög átakanlega i ljós árið 1920, þegar dýrtiðaruppbótin komst hæst, þvi að 
þá hafði megin þorri embættismanna, í skárri launaflokkunum, sömu laun.

Hverju nema nú þessar takmarkanir? Það fer auðvitað m jög eftir þvi, 
hve mikil dýrtíðin er. Því meiri, sem liún verður, því meira er haft af em- 
bættismönnum i hærri launaflokknum. Sjest þetta skýrt af töflu þeirri, sem 
hjer er birt:

Greidd Kaupmáttur 
Dýrtíðaruppbót samkv. uppb. %  af launa +  dýrt.

Launa- Greidd dýrtfðaruppbót búreikn. búreikn. uppb. móts
Ár. upphæð. % krónutal. °/o krónutal. uppb. við Iaun 19t4 %

3000 137 4120 183 5490 75 84
1921 4000 137 5493 183 7320 75 84

(dýrt.uppb. , 5000 90 4500 183 9150 49 67
hæst) 6000 58 3500 183 10980 32 56

7000 36 2500 183 12810 20 48

3000 34 1020 93 2790 37 69
4000 34 1360 93 3720 37 69

1929 5000 31 1530 93 4650 33 68
6000 25 1530 93 5580 27 65
7000 22 1530 93 6510 24 .63

Tafla þessi sýnir æði skýrt, hvernig starfsmenn ríkisins hafa verið 
leiknir i launamáhnu. Árið 1921 er skárra að þvi leyti, að sjálf dýrtiðarupp- 
hótin, óskert, er þar nær rjettu, og kemur það af þvi, sem áður er sagt, að



matvörur voru þá svo liáar i verði lilutfalislega. Aftur á móti eyðileggja há- 
marksákvæðin alveg alla sannsýni, þegar til hærri launaflokkanna kemur. 
Dýrtíðaruppbótin er kölluð 137%, en kemst raunverulega alla leið niður í 
36% á hæstu launum.

En það, sem sjerstaklega þarf að líta á, er það, hvernig þessi uppbót 
verður nú. Hún er nú kölluð 34%, en kemst niður í 22% á hæstu laununum.

I dálknum, sem kallaður er: dýrtíðaruppbót samkvæmt búreiknings- 
vísitölu, er sýnt, hver dýrtíðaruppbótin ætti að vera, eftir því sem næst verð- 
ur komist. Er það búreikningsvísitala Hagstofunnar lækkuð sem því svarar, 
að verðlag 1914 hækki um 17%. Þetta er gert til þess að koma móti hækkun 
launanna 1919. Hún hefir verið talin 25% (Alþt. 1919, A, bls. 271, ástæður 
fyrir launalagafrv.), en frá þvi má aftur draga um 8% fyrir því, að eftir- 
launarjettur var þá aftekinn. Með þessu móti verður þessi visitala 183 (231) 
fyrir 1921 og 93 (126) fyrir 1929. Það er þá sú tala, sem ráða ætti dýrtíðar- 
uppbótinni. Launin ættu að bætast upp með 93% nú, til þess að samsvara 
verðlagi 1914. En í stað þess sýnir tafian, að ekki er greidd uppbót nema 
sem svarar 24—37% af þessari upphæð, og að launin öll, stofnlaun og dýr- 
tíðaruppbót eru ekki að raunverulegu verðmæti nema 63—69%, eða um % 
af þvi, sem þau ættu að vera.

Ef þetta er borið saman við það, sem áætlanir off búreikningar sýndu, 
ber hvorttveggja mjög að sama brunni. Lægstu launiti verða þrátt fgrir það 
mjög lág, en hærri launin komast upp í 10— /4 þúsund krónur í hámarki. 
T. d. yrðu laun prófessora 8685— 11580, en frá því dragast svo lögboðin 
iryggingargjöld.

Aths. Það mun fullmikið, að ætla 8% fyrir lífeyrissjóðsgjaldi og ekkju- 
trygging, og lægi nær að áætla það rnilli 6% og 7-%. Kemur þá út vísitalan 90. 
Þetta haggar mjög litið útreikningunum. — En svo er á það að líta, að það 
er í raun og veru ófullnægjandi, að reikna lífejTÍssjóðsgjaldið þegar meta skal 
það, hvers embættismenn mistu, er eftirlaun voru aftekin, því að þau voru, 
að minsta kosti í ýmsum tilfellum, talsvert ríflegri en styrkur sá, sem em- 
bættismönnum er nú ætlaður úr lifeyrissjóði. Það niun því ekkert of í lagt, 
að reikna með visitölunni 93.

Önnur atriði sem koma til greina við útreikning lautia.

Hjer hefir nú ekki verið tekið tillit til annars en þess, hvað embættis- 
menn þurfa raunverulega til þess að komast af, og eru þá eftir þau önnur 
atriði, sem talin voru af launamálanefndinni. En eins og áður var sagt, mundu 
starfsmenn ríkisins sennilega hætta að kvarta, ef laun þeirra væru ákveðin 
þannig, þótt ekkert tillit væri tekið til þeirra atriða.

1. Námskostnaður embættismannaefna hefir verið áætlaður um 
10000 krónur árið 1917, og er þá bæði reiknaður kostnaður og atvinnu-



tap. Ef þessi kostnaður á að endurgreiðast embættismanninum á 30 árum 
með 6% í vexti, verða það á ári kr. 726.00. Sjálfsagt mætti fá nokkurnveginn 
nákvæmar skýrslur um námskostnað nú, ef í það væri gengið. En það mun 
óhætt að segja, að námskostnaður er ekki minni en þetta, þó að frá sje 
dreginn sá litli styrkur, sem námsmenn fá til uppjafnaðar.

2. Lífeyrir embættismanna er reiknaður með hjer að framan og þarf 
því ekki að ræða frekar um þann lið. En þó má óhætt fullyrða, að sá lif- 
eyrir dugar engum manni neitt nálægt því. Menn verða að leggja fram all- 
mikla peninga árlega í aukatrvgging, og bætist það þá við þau laun, sem 
embættinu ber að fá eftir áliti nefndarinnar.

3. Tillitið til ábyrgðar og vanda embættisins er nokkuð óákveðið hug- 
tak. Ýms af embættum ríkisins eru með ábyrgðar- og vandamestu stöðum 
i hverju Iandi, og ættu Iaunin fjr ir  þau störf að vera með þeim hæstu i 
iandinu. Að tala um slíkt mun vera kallað draumórar, og í raun og veru 
hugsar enginn hærra en það, að liann hafi í þær þarfir, sem að honum 
kalla. • 3' >

4. Loks er samanburðurinn við kjör manna í öðrum atvinnugrein- 
um. Þessi samanburður er mjög mikilvægt atriði í launamálinu og það svo, 
að telja má hliðstætt því, sem hjer hefir verið lögð aðaláhersla á: að ákveða 
þurftarlaunin. Því að hvaða laun, sem embættismönnum eru ákveðin, þá 
er það víst, að ríkið verður að keppa um mennina „á frjálsum markaði", 
ef svo mætti að orði kveða.

Þessi sannleikur virðist flestum vera augljós nema rikinu. Þar sem 
um veruleg vanda- og ábyrgðarstörf er að ræða, sýnir reynslan, að hátt 
kaup er eina leiðin til þess að fá góða menn i þær stöður. Hátt kaup er að 
visu ekki einhlítt ráð, en það er óhjákvæmilegt.

Það sem villir mönnum sýn í þessu efni, að því er til embættis- 
manna kemur, er það, að mönnum virðist ekki ljóst, hve bág kjör em- 
bættismenn búa við. Það er frá fornu fari einhver lotningarhula yfir „em- 
bættunum“ , og það er búið að raula svo lengi þetta lag, að embættismenn 
sitji í einhverjum sælureit, að þessi skoðun er nokkra stund að hverfa. 
Annað mun og valda, en það er sú staðreynd, að sakir hins afar langa og 
erfiða undirbúnings, verða menn að byrja á lionum ungir. Og þá er það 
oft, að menn vita lítið hvað þeir eru að ganga út í. Fávísir foreldrar 
halda, að hjer sje um eitthvað mikið að ræða. Auk þess teygir það marga 
út á þessa braut, að þá langar til að mentast, en hugsa lítt eða ekki um, 
hvað fyrir þeim liggur að loknu námi. En þó að þetta verki seint, þá 
verkar það áreiðanlega alveg örugt er fram í sækir: 1 embætti ríkisins 
fást.ekki góðir menn, nema stöðurnar sje eins lifvænlegar að öllu sam- 
töldu eins og það, sem menn geta vonast eftir með þvi að ganga inn á 
aðrar brautir.

Hjer verða nú taldar nokkrar stöður og Iaun þau, sem fyrir þau 
störf eru greidd. Sumar þessar stöður eru mjög hliðstæðar embættum 
n m  vanda og ábyrgð, sem þeim fylgir, en fullyrða má, að í engar þeirra 
er meiri þörf góðra manna en sum embætti ríkisins.



Landsverslanirnar (Rikisgjaldanál.) ■
Forstjóri áfengisverslunar....................................................  kr. 18000.00
Skrifstofustjóri   — 8400.00
Fjehirðir og einn skrifstofumaður .................................  7200.00
3 menn   — 5400.00
1 afgreiðslumaður     — 4800.00
1 stúlka   — 4200.00
Forstjóri landsverslunar   — 12000.00
Útbússtjóri á Akurevri   — 13912.00
Bókari   — 8400.00
Fjehirðir ...................................................................................  — 7200.00
1 afgreiðshimaður   — 6600.00
o. s. frv.

Síldareinkasalan.
1 forstjóri, að þvi er sagt er   — 15000.00
2 forstjórar   — 12000.00

Yfirmenn á milliferðaskipum (rikisgjaldanál.).
5 skipstjórar á milliferðaskipum hafa   — 112000.00
(Togaraskipstjórar hafa eftir tekjuskatti þeirra að 
dæma talsvert hærri tekjur).
2 skipstjórar á varðskipum hafa 6500—8000 kr. auk
dýrtiðaruppbótar.
Fyrstu stýrimenn ..........................................................  um — 7500.00
Aðrir stýrimenn .......................................................................  — 6000.00
Fyrstu vjelstjórar ....................................................  tæpl. — 10000.00
Aðrir vjelstjórar ..........................................................  7400 — 8000.00

Forstjóri Eimskipafjelags tsl. (Ríkisgjaldanál.)   — 16800.00
(auk þess ókeypis húsnæði).

Landsbankinn.
3 bankastjórar 15000.00 kr. að viðbættri dýrtíðarupp- 

bót af allri launaupphæðinni alt að 24000 kr. Aðal- 
bókari og aðalfjehirðir höfðu að lögum kr. 5000—6500 
og fjehirðir 4500—6000 kr. og fjehirðar að auki mis- 
talningarfje, samt. 5000 kr. Af þessu var svo greidd dýr- 
tiðaruppbót bankans, sem var Vs hærri en starfsmanna 
rikisins. Nú eru laun þeirra, eins og annara starfs- 
manna bankans, ákveðin af bankaráði.

Starfsmenn bankanna munu nú hafa svipuð laun 
eins og embættismenn. Þeir best launuðu svipað og 
betri embættin og þeir lægst launuðu líkt og prestar. 
Auk þess Vá hærri dýrtiðarupphót.



tslandsbankast jórar.
Ríkisgjaldanefnd hefir það „eftir ómótmæltum sögn- 

um“ , að laun þeirra hafi verið 1926:
1 bankastjóri .........................................................................  kr.
2 bankastjórar (stjórnskipaðir) ........................................  —

Síðan er sagt að taun þessi hafi verið talsvert
lækkuð, en munu samt vera langt fyrir ofan öll em- 
bættislaun.

Bankaeftirlitsmaður hefir 10000 kr. auk dýrtíðaruppb. af 
öllum laununum.

Reykjavíkurbær.
Bærinn borgar dýrtíðaruppbót eftir sömu reglum 

og ríkið, en hefir nú haldið sömu uppbót og í fyrra,
40%. Borgarstjóri hefir uppbót á öllum sinum laun- 
um (12000).
Borgarstjóri .............................................................................  —
Bæjargjaldkeri .........................................................................  —
Skrifstofustjóri .........................................................................  —
Bæjarverkfræðingur .............................................................. —
Byggingarfulltrúi .....................................................................  —
2 bókhaldarar ...........    tæpl. —
Lóðamælingamaður .................................................................  —

Laun við allar þessar stöður hafa verið ákveðin nýlega, með núver- 
andi ástæður fvrir augum. Þáð er því engin ástæða til þess að efast um, að 
þau sjeu mjög hæfileg, miðuð við það eitt, að hægt sje að fá góða menn i 
vandasamar stöður og ábyrgðarmikil störf, og að þeim sje gert mögulegt að 
gefa sig óskerta að þessum störfum, eftir því sem þau útheimta. Enda eru 
iaunin í þessum stöðum mjög i samræmi við það, sem hjer hefir að framan 
verið sýnt, að menn þurfa til þess að komast af við sæmilega lifnaðarháttu.

Þess má geta, að mönnum þeim, sem vinna i bönkum eða skrifstofum, 
er yfirleitt miklu opnari leið út i ýmsar aðrar lifsstöður og til sjálfstæðs at- 
vinnurekstrar en algengt er um embættismenn. Störf þeirra eru svo skyld. En 
aftur á móti eru störf flestra embættismanna mjög óskyld venjulegum 
störfum atvinnurekenda. Þess vegna verður mörgum fyrirtækjum gott til 
manna, jafnvel þótt kaup sje ekki sjerlega hátt, því að þeir taka störfin 
þá að sjer til bráðabirgða og loka að minsta kosti ekki fyrir sjer neinum 
möguleikum til frekari frama og betri launa með þvi að vinna um stund að 
þeim, heldur oft þvert á móti.

Flestar þær stöður, sem hjer hafa verið taldar, mega teljast h. u. .b. 
eins vissar og öruggar eins og embætti. Reynslan sýnir, að allir geta mist 
stöður sínar, embættismenn eins og aðrir, án saka, við það að breytt er lög- 
um eða skipulagi.

40000.00
24000.00

16800.00
7800.00
6160.00
9000.00
6800.00
5000.00
6000.00



Samanburður þessi sýnir, að enn ber að sama brunni um það, hve há 
launin þurfa að vera til þess að hæfilegt sje. Ef lagt er til jafns: 
að embættin mega teljast enn öruggari (ef menn vilja halda því fast 

fram) og
að embættin á liinn bóginn krefjast lengri og dýrari undirbúnings, og eru 

óaðgengilegri sakir þess,. hve ver menn standa að vigi að afla sjer ann- 
arar stöðu, ef þau bregðast, 

þá ættu þessi laun að sýma, livaða laun eru hæfileg í ábyrgðarmestu 
embættum landsins. Það er með þeim viðurkent á síðari árum, að 10—18000 
krónur og jafnvel hærra þurfi að borga til þess að geta valið hæfa menn í 
slíkar stöður.

Um kaupgreiðslu við önnur einkafyrirtæki en þau, sem hjer hafa 
verið nefnd, er ekki hægt að ræða hjer verulega. Nokkur fyrirtæki hafa samt 
góðfúslega gefið upplýsingar uni þetta, og sýna þær yfirleitt, að þar er 
gerður meiri munur á laununum. Þar er víða greitt lágt fyrir vandaminni 
störf, enda það oft störf, sem menn ganga inn í svo að segja af götunni. 
En fyrir stjórn fyrirtækja og veruleg ábyrgðarstörf er borgað talsvert ríf- 
legra kaup en þekkist meðal embættismanna. Og þó una flestir færustu 
mennirnir ekki i þessum stöðum, heldur gerast sjálfir atvinnurekendur, og 
margir þeirra hafa mjög góða aðstöðu til þess að afla sjer tekna án þess 
að vanrækja starf sitt eða skaða húsbónda sinn að neinu leyti.

Loks má geta þess, að starfsmenn ríkisins eru liklega einu mennirnir, 
sem urðu allir að taka móti verulegri launalækkun um síðustu áramót, 
þrátt fyrir sín ljelegu laun.

Reykjavíkurbær, sem hefir annars fylgt ríkinu um launaákvarðanir 
og dýrtíðaruppbætur, sá sjer ekki fært að láta þessa launalækkun bitna á 
starfsmönnum sinum, og hjelt dýrtíðaruppbótinni kyrri (40%). Stofnanir, 
sem hafa þessa launagreiðsluaðferð (laun og dýrtíðaruppbót) hafa ýmist 
látið hana standa kyrra, eða þá vfirleitt hækkað stofnlaun, svo að aðalupp- 
hæðin hefir haldist eða hækkað. Kaup sumra hefir hækkað, t. d- prentara. 
Það hækkaði um siðustu áramót um 10%%. Prentarar hafa dýrtíðaruppbót 
eftir óskertri búreiknirtgsvisitölu Hagstofunnar, og þó hækkaðri fyrir því, að 
í búreikningsvísitölu Hagstofunnar er húsaleiga reiknuð eftir áætluðum 
byggingarkostnaði, en því hefir verið lialdið fram, og mun vera rjett, að 
húsaleiga sje hærri en sem þvi svarar. Prentarar fá þvi uppbót nú sem 
svarar visitölu 238, en búreikningsvísitalan er 226 (okt. 28). Uppbót þeirra 
er því nú 138%. Hásetar og kyndarar á Eimskipafjelagsskipunum hafa nú 
nýlega, meðal annars fyrir atbeina stjórnarinnar, fengið hækkun á kaupi, 
sem mun nema um 15%. Enn er óafgert um kaup háseta á togurum, en 
bersýnilegt er orðið, að þar verður um hækkun að ræða, en aðeins óafgert, 
hye há hún verður. Þetta sýnir alt, hve mikið öfugstreymi er í þvi, að em- 
bættismenn, sem að sumu leyti eru lakast settir, verða einir að sætta sig 
við lækkun. Verkamannakaup (Dagsbrúnartaxti) hefir hækkað siðan fyrir 
strið úr 35 a. um timann, og eitthvað litið liærra í eftirvinnu, upp í kr. 1,20



um tímann fvrir dagvinnu kl. 6—6, kr. 2,00 um timann fyrir eftirvinnu kl. 
6—10 og kr. 2,50 fyrir næturvinnu og helgidagavinnu. Hjer hefir ef til vill 
verið mest þörf hækkunar, en hún mun lika vera hjer lang mest, og jafnar 
sig liklega með h. u. b. 300%.

Laun embættismanna í Danmörku.

Til samanburðar launum hjer og tillögunum hjer að framan er best 
að athuga launakjör í Danmörku.

Laun embættismanna í Danmörku þykja ekki há. Þó er svo mikill 
munur á þeim og embættislaunum á íslandi, að nema myndi alt að helmingi.

Samkv. 1. nr. 126, 27. júní 1927 er veitt þrennskonar uppbót á em- 
bættislaunum í Danmörku: 1) Stedtillæg, sem er kr. 495 fyrir Kaupmanna- 
höfn, því næst 450 fyrir nokkra bæi og lækkandi þannig. 2) Dyrtidstillæg, 
jafnt á öll laun, kr. 702 fyrir kvænta menn. 3) Konjunkturtillæg, sem hækk- 
ar með launaupphæðinni. Það er t. d. á 1500 kr. 531 kr., á 4000 kr. 651 kr., 
en verður hæst 1113 kr. á 10400 króna laun og þar yfir.

1 töflunni hjer á eftir eru tilgreind laun nokkurra embættismanna 
af handahófi, sem helst má telja nokkurn veginn sambærilega við islenska 
embættismenn. .

Kunnugir segja, að munurinn á dýrtíð hjer og í Danmörku sje meiri 
en gengismunur myntanna og mætti því telja laun danskra embættismanna 
hærri i samanburði við islenskra en hjer er gert.

Auk þess hafa þeir talsvert aðgengilegri eftirlaunakjör. Þeir borga 
að visu í ríkissjóð eftirlaunagjald, en þar er ekki um neinn lifeyrissjóð að 
ræða, heldur beinlínis eftirlaun, sem nema miklu meiru en gjaldið 
hrekkur fyrir.



Stofnlaun Latin uppb. fteiknnti i
Embælti: d. kr. d. kr. islenskum kr.

Deildarstjórar (stjórnard.) .. 11400 13710 16700
Skrifstofustj. stjórnarr............ 7800 9855 12000
Fulltrúar, bókarar, gjaldk. . . 4800—5700 666+ 7629 8000—9000
Ritarar í stjórnarr.................. 3120— 1200 4923— 6048 6000—7300
Generaldirektör póstmála .. . 12600 14910 18000
Deildarstj. við póst (2) . . . . 11400 13710 16700
Deildarstj. við síma (3) . . . . 10500 12810 15600
Póstmeistari í Khöfn ..........I 8700 10851Símastjóri í Khöfn ..............J 13000
Póstritarar................................. 3120—4200 4923—6048 6000—7300
Form. heilbrigðismála (má 11400+2100 15810 19000
ekki praktisera, og fær því =  13500
2100 kr. uppbót)
Forseti hæstarjettar .............. 15000 17310 21000
Hæstarjettard. o. fl. dómarar 11400 13710 16700
Rikisskjalavörður ..................|
Rikisbókavörður ................... > 9600 11751 14000
Háskólabókavörður ..............J
Skjala og bókaverðir .......... 5100—6900 7000—8874 8500—10800
Undir skjala- og bókaverðir 3130—5280 4923—7179 6000— 8700
Prófessorar ............................. 7800—9600 9855—11751 12000—14000
Dócentar ................................. 4500—6300 6368—8229 7700—10000
Veðurstofustjórar ................. 8700 10851 13000
Rektorar (33) ......................... 7800—9000 9855—11151 12000—13600
Aðjunktar ............................... 3480—5640 5313— 7569 6400—9200
Sjálandsbiskup (risna 1800) 12600(+1800) 14910 18000 (+2180)
Aðrir biskupar (risna 1200) 11400(+1200) 13610 16600 (+1460)

Tillögur.

1. Aðaltillaga: Launalögin sje endurskoðuð og laun starfsmanna ríkisins 
ákveðin þannig, að þau sje sem næst hækkuð um 93%, en dýrtiðarupp- 
uppbót falli niður. Þó mætti hafa ákvæði um hækkun eða lækkun launa, 
ef dýrtíðarvísitala hreyfist til muna.

.?. Varatillaga: Dýrtíðaruppbótin verði ákveðin 51% frá áramótum 1928—29. 
Þessi upphæð greiðist af allri launahæðinni án allra takmarkana.

3. Þrautavaratillaga: Nefnd verði skipuð til þess að rannsaka launamálið 
milli þinga og gera um það tillögur. Þessa tillögu mætti og setja í sam- 
band við varátillöguna.



Greinagerð.

Aðaltillagan er miðuð við ástæður þær, sem færðar hafa verið fram
hjer að ofan. Eftir því sem næst verður komist, á að bæta launin upp með
93% til þess að þau geti lieitið lífvænleg. Af því að varla þarf að gera ráð 
fyrir neinum verulegum brevtingum i verðlagi, er rjettast að hætta (lýr- 
tíðaruppbótinni og ákveða launin öll sem stofnlaun.

Ef menn eru hræddir við þetta, er auðvelt að setja ákvæði um brevt- 
mgar eftir sömu búreikningsvísitölu, sem hækka eða lækka launin, ef sú 
vísitala hreyfist t. d. um 5% eða meira.

Auðvitað mætti líka jafnframt setja ákvæði um staðaruppbót, en 
það þarf mikinn undirbúning, sem ekki hefir enn farið fram.

Varatillagan er miðuð við það, að haldið sje sama útreikningi dýr-
tiðaruppbótarinnar eins og nú er gert, en takmarkanirnar afnumdar.
Greiðist uppbótin þá óskert af allri launahæðinni í stað %, svo að verð- 
stuðullinn 51% fær að lialdast. Auk þess eru afnumdar þær hömlur, að 
ekki megi greiða dýrtíðaruppbót af liærri upphæð en 3000 (4500) krónum, 
og að laun og dýrtíðaruppbót samanlagt megi ekki samtals nema meiru en 
ákveðinni upphæð (i flestum tilfellum 9500 krónur).

1. Þetta er sjálfsagt, þegar liætt er að miða við sjerstakt nevðarástand. 
Hlutfallið milli launanna í launalögunum er vfirleitt mjög sannsýnilegt og 
hóflegt, og nær engri átt að rugla það hlutfall eins hroðalega og gert er með 
hámarksákvæðunum, nenia þá í svipinn sem hallærisráðstöfun.

2. Hámarksákvæði þessi voru afsakanleg, þegar alt var í lausu lofti 
um verðlag. Dýrtíðarupj)bótin gat komist upj) í 200—300% eða hærra, það 
gat enginn sagt um, og þingið varð því að setja einhverjar ákveðnar 
hömlur. Nú er þessu alls ekki lengur til að dreifa. Nú má annaðhvort ákveða 
launin föst eða dýrtíðaruppbótina, og jafnvel þótt dýrtiðaruppbótin væri 
látin vera hrevfanleg, er það á allra vitorði, að engar líkur eru til verulegra 
verðbreytinga, fremur en á venjulegum tímum.

Þá er að athuga, hverju þessar hækkanir muni nema. Er hjer birt 
skrá yfir alla þá, sem laun tóku. eftir launalögunum árið 1928, svo og 
barnakennara.

Laun embættismanna 1928.

Föst laun
92400.00
4500.00
9800.00

26000.00

Dýrtíðaruppbót.

Fangav. (1)

Stjr. (21) . . .  
Ríkisfjeh. (1)
Hagst. (2) .......
Hæstirjettur (3)
Sýslum. og bæjarf. (19) . 97100.00

2800.00

28800.00
1800.00
3320.00 
5400.(H)

34080.00
1 12 0 .0 0



Föst laun. Dýrtíðaruppbót.
Læknar (50) ............ . . . .  182100.00 71840.00
Forst.m. spítala (3) . . .. . 15000.00 5400.00
Póstmenn (24) ........ . .. . 67800.00 26080.00
Ritsiminn (125) . .. . ....221100.00 88340.00
Vegamál (2) .............. . .. . 10100.00 3440.00
Vitam. (8) ................. . .. . 15100.00 5440.00
Biskup (1) .................. . . . .  7000.00 1800.00
Háskólinn (14) ........ . . . .  72000.00 23000.00
Mentask. (13) ............ . . . .  55500.00 20960.00
Gagnfr.sk. Ak. (5) . . . . . .  18200.00 7280.00
Kennarask. (4) ........ . . . .  14000.00 5600.00
Stýrim.sk. (3) .......... . .. . 10000.00 4000.00
Vjelstjórask. (2) . . . . . . . .  6400.00 2560.00
Hólask. (3) ............... . . . .  7200.00 2880.00
Hvannevrarsk. (3) :. . . . .  6600.00 2640.00
Eiðask. (3) ............... . . . .  7600.00 3040.00
Málleysingj ask. (2) . . . . .  3500.00 1400.00
Fræðslumálastj. (1) . . . . .  4000.00 1600.00
Landsbókasafn (5) . . . . . 14500.00 5200.00
Ríkisskjalasafn (1) . . . . .  4800.00 1800.00
Þjóðminjasafn (1) . . . . . .  5500.00 1800.00
Skógrækt (3) ............ . . . .  6800.00 2720.00
Dýralæknar (3) . .. . . . . .  10850.00 4340.00
Húsameistari (1) .. . . . . .  5600.00 1800.00
Fiskimatsm. (5) . .. . . . . .  12000.00 4800.00
Prestar (109) ............ 297700.00 118280.00

Samtals kr. 1313550.00 kr. 492560.00

Ríkissjóðshluti af kennaralaunum (%> laun, aldursuppbót og dýr- 
tíðaruppbót)

Y2 laun Aldursuppbót Dýrtíðaruppb.
113089.13 55000 132554.71.

Við þessar upphæðir má svo bæta h. u. b. 200.00 krónum, sem dýrtíð- 
aruppbót er greidd af utan launalaga, embættislaun, þingfararkaup, styrkir, 
sem uppbót er greidd af, hreppstjóra- og ljósmæðralaun og gjöld samkv. 18. 
gr. fjárlaganna. Má þá sjá aukann af þessari töflu:

1928 áætl. 1929 93% 51%
Dýrtíðaruppbót skv. launal.................  492560 433472 1221602 669911
Dýrtiðaruppbót af öðrum greiðslum 80000 68000 186000 100200

Samtals 572560 501472 1407602 770111



Hækkunin nemur því:
Með 93% : miðað við 1928 kr. 835042. Miðað við 1929 kr. 906130 
__ 51%: _  _  _  197551. — — 268639

Um barnakennara gilda, eins og kunnugt er, aðrar regiur en starfs- 
menn ríkisins alment. Bjrrjunarlaun þeirra greiðast aðeins að Ví> úr ríkis- 
sjóði, en aldursviðbót öll og dýrtiðaruppbót. Væri því launalögunum breytt 
þannig, að dýrtíðaruppbót fjelli niður, en stofnlaun væru hækkuð, er ómögu- 
legt að segja með vissu, livað tilsvarandi hækkun sem þessi myndi nema 
íyrir ríkissjóð. En ef sömu reglur gilda og nú, og dýrtiðaruppbótin er 
hækkuð í 51%, nemur sú hækkun, miðað við 1929, h. u. h. iSOOO krónum.


